
CLA481 - Rheoliadau Tenantiaethau Diogel (Sail Absoliwt ar gyfer 

Meddiannu am Ymddygiad Gwrthgymdeithasol) (Gweithdrefnau Adolygu) 

(Cymru) 2014 

Gweithdrefn:  Negyddol  

Mae adran 84A o Ddeddf Tai 1985 (y Ddeddf) yn darparu ar gyfer sail gwrth-

gymdeithasol newydd, absoliwt ar gyfer meddiannu annedd a osodwyd o dan 

denantiaeth ddiogel.  

Mae adran 85ZA o'r Ddeddf yn rhoi hawl i denantiaid diogel awdurdodau tai 

lleol ac ymddiriedolaethau gweithredu tai ofyn am adolygiad o benderfyniad 

y landlord i geisio meddiant o dan adran 84A. Rhaid i'r landlord adolygu'r 

penderfyniad os yw'r tenant yn gofyn am hynny. 

Mae'r Rheoliadau hyn yn gwneud darpariaeth ynghylch y weithdrefn i'w dilyn 

mewn cysylltiad ag adolygiad o'r fath, gan gynnwys y wybodaeth ofynnol ar 

gyfer cais tenantiaid am adolygiad (Rheoliad 2), yr hawl i gael gwrandawiad 

(Rheoliad 3), adolygiad heb wrandawiad (Rheoliad 5), adolygiad gyda 

gwrandawiad (Rheoliad 6), trefn y gwrandawiad (Rheoliad 7), a 

phenderfyniad yr adolygiad (Rheoliad 10).   

 

 

CLA482 - Rheoliadau Mesur Addysg (Cymru) 2009 (Treialu) (Dirymu) 2014 

 

Gweithdrefn:  Negyddol 

 

Mae Rheoliadau Mesur Addysg (Cymru) 2009 (Treialu) 2012 (“Rheoliadau 

2012”) yn gwneud darpariaeth i dreialu darpariaethau Deddf Addysg 1996 

(ar apelau anghenion addysgol arbennig) a Deddf Cydraddoldeb 2010 (ar 

hawliadau gwahaniaethu ar sail anabledd) fel y’u diwygiwyd gan Ran 1 o 

Fesur Addysg (Cymru) 2009 (“y Mesur”). Effaith Rheoliadau 2012 yw nad yw’r 

diwygiadau a wneir gan Ran 1 o’r Mesur i Ddeddf Addysg 1996 a Deddf 

Cydraddoldeb 2010 yn gymwys ond at ddibenion treialu yn ardaloedd 

awdurdodau lleol Sir Caerfyrddin a Wrecsam. 

 



Roedd Rheoliadau 2012 yn gymwys o 6 Mawrth 2012 ac roeddent yn darparu 

y byddent yn peidio â chael effaith ar ddiwedd 30 Mehefin 2015. 

 

Mae rheoliad 2 o’r Rheoliadau hyn yn dirymu Rheoliadau 2012 yn eu 

cyfanrwydd o ddyddiad cynharach, sef 5 Ionawr 2015. Mae rheoliad 2 hefyd 

yn darparu bod erthygl 4 o’r Gorchymyn Cychwyn wedi ei dirymu. Roedd 

honno yn darparu ar gyfer parhau i gymhwyso adrannau 332A a 332B o 

Ddeddf Addysg 1996 i awdurdodau lleol yng Nghymru nad oeddent yn rhan 

o’r treialu, fel pe na bai’r diwygiadau a wnaed i’r adrannau hynny gan y 

Mesur mewn grym. 

 

Effaith y dirymiadau a wneir gan y Rheoliadau hyn yw dod â’r treialu i ben 

gyda’r canlyniad bod y diwygiadau i Ddeddf Addysg 1996 a Deddf 

Cydraddoldeb 2010 a wneir gan Ran 1 o’r Mesur yn gymwys i’r holl 

awdurdodau lleol yng Nghymru. 


